
   Эпир йĕкĕр мăйăр пек,

Эпир йĕкĕр пучах пек.

Пире уйăраймĕç тек,

Пире тивеймест элек.



Ахалех ку хыçĕнче

Кураймасăр калаçаççĕ.

Юрату пĕрлĕхĕнче

Пирĕн чĕресем пурнаççĕ.



Эпир тăрă çăлкуç пек,

Эпир ешĕл улăх пек.

Çăлкуç типмĕ ăснипе,

Çаран тулăх чечекпе.



Çулĕ такăр мар пулсан

Иксĕмĕр такăрлатар.

Тăрăшса та вăй пухса

Кун-çула çăмăллатар.



Тӳпери çут çăлтăрла

Икĕ чун йăлтăрмалла.

Сĕм çĕрле те хĕвеле

Пирĕн кĕртмелле киле.

  